
PENNAD-DIGERIN AN DISKOUEZADEG PAD
« HOLLVED EO BREIZH »

Testenn tennet eus katalog an diskouezadeg pad

Gant Jean-Yves Veillard, a oa rener Mirdi Breizh gwezhall, e oa bet divizet reifi da
ziskouezadeg pad ar mirdi nevez anv an titl brav-kaer-se diwar ur varzhoneg gant Saint-Pol
Roux.

Ur barzh a bouez e oa Saint-Pol Roux, ezel eus skol an arouezouriezh, levezonet an
dreistrealouriezh gantafi ha brudet mat gant e genseurted en e amzer. Ganet e oa bet e 1861,
e Provafis, met deuet e oa d'en em ziazezafi e penn pellafi Breizh m'en em sante e-unan gant
nerzhiou an douar hag ar mor.

En e vaner, e Coecilian, ez eas da anaon en un doare skrijus : lazhet e voe e vatezh gant ur
soudard nazi, gwallet e verc'h, roget pe devet e zornskridou ha mervel a reas diwar ar
gwallreuz-se. E oberenn ziwezhafi eo Hollved eo Breizh, embannet e 1941, savet gantafi en
enor da Vreizh a-raok mervel.

Stag eo an titl-se ouzh istor dibar un den, tomm d'ur vro ma ne oa ket bet ganet, ouzh an
nerzhiou a oa savet ennafi diwarni, ouzh kejadenn ar skiant-prenet personel gant ur preder
hollvedel : ne oa ket gwelloc'h titl da envel diskouezadeg pad ar Mirdi, zo kontet enni istor
Breizh, adalek an amzeriou koshafi betek an deiz hiziv. Ar skipailh en deus ijinet ar raktres-
se a venne diskouez dibarderiou Breizh en o arveziou hollvedel. Ar raktres dibabet a glot
gant ar prederiadennou zo bet er bloavezhiou tremenet a-zivout ar vreizhadelezh : d'ar
mareol ma vez digor Breizh war ar bed e vez pinvidikoc'h ha dibaroc’h he ferzhiou
sevenadurel. Setu perak eo bet lakaet war wel en diskouezadeg pad ar prantadou ma oa
digor Breizh a-bep-eil gant ar prantadot ma oa serret warni hec'h-unan, diouzh ma teue an
eskemmou armerzhel eus ar c'’horndg dre ar Meurvor Atlantel, evel ma weler kerkent ag
oadvezh an Arem, pe, er c’hontrol, pelloc’h eus tu ar reter, a-hed ahel ar Ron pe an Danav,
pa oa Breizh war lez ar bed.

Bro gozh an Arvor eo Breizh, bro ar mor, hag he darempred gant ar mor a ro dezhi he flas
er bed, a-hed an amzer. Hogen ne vije ket eus an Arvor hep an Argoad, hep an douar a
eztaol ar binvidigezh-se a vez kaset da lec'h all gant martoloded an arvor. An diskouezadeg
nevez Hollved eo Breizh a dres dimp an daolenn veur-se, hini Bretoned an argoad hag an
arvor. Prederiafi war an identelezh, en em zigerifi war ar bed, bezafi hentot eskemmafi ha
darempredifi : gant goulennou ar bed bremaf e pled ar mirdi nevez ha klask a ra bezaf a-
unvouezh gant ar gouiziegezhiou a vez savet deiz-ha-deiz da respont d'ar goulennou-se.[...]

Mirdi Breizh, pa voe digoret e 1960 e diabarzh mirdi an Arzou-kaer e Roazhon, a oa an hini
kentafi eus ar rummad nevez-se. Gant Georges Henri Riviére e oa bet sofijet raktres ar
mirdi, asambles gant René-Yves Creston, arzour ha tudoniour anezhafi, ha Marie Berhaut a
o0a mirourez mirdi an Arzou-kaer.

Labouret o doa gant enklaskerien ha skolveuridi, en 0 mesk Pierre-Roland Giot pe André
Mussat o deus kresket kalz hon anaoudegezh eus Breizh. Er bloavezhiou 1960 e
kendalc'has Frangois Bergot da gas mirdi Breizh war-raok betek 1967 ma lezas e blas gant
Jean-Yves Veillard bet e penn ar mirdi betek 1999. Dindan e urzhiou eo bet ar mirdi o vont
da-heul istor an anaoudegezh eus sevenadur Breizh. Gwezhall e oa gwallvrudet ar
sevenadur-se, nac'’het zoken en hanterenn gentafi an 20Vet kantved, ha bremafi e vez lorc'h
en dud oc'h anavezout o sevenadur, goude ar prantadou hir a stourm zo bet evit difenn ar
vreizhadelezh er bloavezhiou 1960-1970. Disoc'h an istor hir-se, zo padet ouzhpenn 50
vloaz, eo staliadur Mirdi Breizh e savadur meurdezus ar Maeziou frank, ur raktres en deus
kemeret ur perzh bras ennafi. Bezafis ar mirdi zo un arouez eus ar bri a zouger da
sevenadur Breizh hag eus an arvez hollvedel zo e kement sevenadur zo.

Francois HUBERT (Pennvirour mirdi Breizh etre 2000 ha 2005)

KINNIG AN ABADENN
HAG AR C'HARNED-DIZOLEIN

An teuliad pedagogel-mafi a ginnig deoc'h un toullad binviou ret evit kompren ar prantad
adalek an Dispac'h Bras betek ar mare Etre an daou vrezel-bed en diskouezadeg « Hollved
eo Breizh » An danvez zo ennafi a c'hallit implijout evit prientifi ar weladenn peotramant
goude ar weladenn, er c'hlas.

Mont en-dro an abadenn

Displeget e vez d'ar skolidi petra eo ar prantad adalek an Dispac'h Bras betek ar mare an
Daou vrezel-bed e-pad an abadenn « Traezou skouer : Adalek an Dispac’h Bras betek ar
mare etre an daou vrezel-bed ». Ar mennozhiou pennafi a vez degaset gant an hanterour
ha dre ur c'hoari dizoleifi. Ur wezh kinniget gant an hanterour traezennou eus an
diskouezadeg e vez lakaet ar skolidi da gemer perzh ha roet pep a garned-dizoleifi dezho.
Goude-se e vez kaset un diviz gant ar c'hlasad a-bezh a-raok sevel un diverradenn e stumm
goulennou - respontou.

Liveou : kentaf derez (eus KD2 da KE2), skolaj

Pad : 1e30

Ar c'harnedou-dizoleifi

Ar c'harnedou zo e stumm follennou pleget en eizh tamm, warno frizennou kronologel,
luc'’hskeudennou eus traezou an dastumadou, skeudennou (aroueziou, kartennou
douaroniezh, tresadennou), titlou ha frazennou da sachafi an evezh. An holl elfennou-se a
sikour da gas ar gaoz. Drezo o-unan e teu ar skolidi a-benn da reifi ur ster d'an traou dre
sellet, deskrivan, kefiveriafi ha dezastum. Pep bugel a vez lakaet da glokaat ur c’harned dre
begafi ar skeudennou a vank.

PRIENTIN HO KWELADENN ER MIRDI

Gweladenn brientif

Gant ar servij Hanterouriezh e vez pedet ar gelennerien, e-maez ar vakafisou-skol, da
weladennifi an diskouezadegou pad evit netra ha da ginnig dezho an abadennou hag an
atalierou.

Pep Merc'her enderv etre 14e00 ha 16e30.

Emgav da 14e00 rik e degemer ar Maeziou Frank

Danvez teuliou
Ar binviou pedagogel (teuliou pedagogel ha karnedou-dizoleifi), hag un tamm eus
dastumadou ar mirdi a c'haller gwelet war lec’hienn Genrouedad mirdi Breizh :
www.musee-bretagne.fr.
Kreizenn deuliaouifi ar mirdi zo digor d'ar gelennerien.
Goulennit emgav a-raok dont, a Lun da Wener, etre 9¢e ha 17e.
Pgz : 02 23 40 66 74
Servij Hanterouriezh
En ho kourc’hemenn emafi tud servij Hanterouriezh ar mirdi, m'hoc'h eus ezhomm :
mediation.museebzh@leschampslibres.fr
Philippe Dagron : p.dagron@leschampslibres.fr / 02.23.40.66.71
Amélie Fabien : a.fabien@leschampslibres.fr / 02.23.40.67.52
Gwenaélle Nebeu : g.neveu@leschampslibres.fr / 02.23.40.67.53
Pascal Nignol : p.nignol@leschampslibres.fr / 02.23.40.66.72
£ gweladennou e brezhoneg

BrunoGenton (kuzulier-eiler, kelenner galvet gant ar mirdi) : bruno.genton@ac-rennes.fr

TES'T'ENNOU AN DISKOUEZADEG

Dispac'h Bras
1789

Un amzer a eilpenn

Berzh ekonomiezh Breizh a oa diazezet war an eskemmou etrebroadel. E fin an 18vet
kantved e voe lakaet en arvar dre ma ne oa politikerezh bras ebet gant Frafis evit ar
c’henwerzh war vor. Er stourm a-enep hollveliegezh ar roue e oa brasoc'h-bras an disparti
etre ar uhelidi hag an trede-stad. Deuet mat e voe an Dispac'h Bras e 1789. Met reuz a savas
abalamour d'ar c'hevezerezh a oa etre ar vourc'hizien hag ar gouerien. Kregifi a reas ar
stourmadegou etre ar re Wenn hag ar re C'hlas.

Nerzh ha dinerzh ekonomiezh Breizh

Adalek 1687 e lakaas Colbert harz d'an ezporzhiaduriou lien. Etre 1689 ha 1815 e teuas
armerzh Breizh da vezaf dinerzhetoc'h c'hoazh abalamour d'an tabut a oa etre Frafis ha Bro-
Saoz, war vor an darn vrasafi anezho. Evit kenderc'hel gant an eskemmou e ranke bezafi
peoc'h evel-just. Ha dre ma ne oa ket kempouez a-walc'h an arc’hant e oa diaes da Vreizh
diorren gennadou obererezh nevez.

Daoust da borzhiou an Oriant, Naoned ha Sant-Malou ober berzh, ne voe ket trawalc'h evit
trec'hifi war diaesteriou al labour-douar n'ae ket kalz war-raok e-kefiver broiou all.

A-du gant an Dispac'h Bras

Krefivoc'h-krefivaf e teuas an enebiezhiou sokial da vezafi gant enkadenn an armerzh ha
reutadur otus an uhelidi. E Roazhon e voe lazhet an dud kentafi gant an Dispac'h, e miz
Genver 1789.

Ar C'hlub Breton, Klub ar Jakobined da-c’houde, liammet ouzh kevredadou brogarourien,
kevredadou lennegel ha logellou frafimasoned, a vodas kannaded ar brovifis er Breujou
Meur e Versailhez. Ar vourc'hizien a gemeras penn an traou, pa oant a-du gant ar gouerien
er penn-kentafi, evit chefich ar gevredigezh. Met ganto e voe galvet ar Gward Broadel a-
wechou da lakaat urzh en-dro, pa veze kouerien o tagafi kestell e Breizh-Uhel da skouer.

An troc'h

Prestik e voe gwelet e oa dismegafis gant ar vourc'hizien ouzh ar gouerien hag enebiezh a-
berzh tud ar maeziou ouzh servijerien an aotrounez. An tailhou a greskas, dic’hortoz d'an
holl, goude ma voe divizet freuzafi an dreistgwiriou e-pad nozvezh ar 4 a viz Eost 1789.
Gant se o doa tud ar maeziou peadra d'en em sevel. Gant daou zarvoud e voe c'’hwezhet an
tan : an darn vrasafi eus ar veleien a nac'has touifi le da Lezenn diazez ar gloer ; e miz
Meurzh 1793, tra ma oa ar vammvro o c'hervel 300 000 den evit he difenn, e nac'has ur
bern Bretoned mont da soudard.

Un douar a bep seurt liviou

E korndg Frafis a-bezh e kreskas un emsavadeg feuls a voe mouget diouzhtu-kaer gant ar
pennadurezhiou. Met derc'hel a reas takadol 'zo da vezafi dindan dalc'’h ar Chouaned, ha
korniou bras all da vezafi feal d'ar Republik. Dre-se n'en em ledas ket ar stourm e Breizh a-
bezh evel ma reas er Vande.

E derot an 19vet kantved e teuas ar galloud kreiz da vezafi e penn an traou en-dro, dre reifi
aotreou diouzh un tu (diskarg eus an arme ha frankiz relijiel) hag ober gant an nerzh diouzh
un tu all (arme ar C'hornég).

Betek Unpenniezh Gouere e chomas tegn an traou. Gant an endro-se e voe krefivaet ar
skeudenn eus ar Vretoned chouaned.

Istor Modern
1800 / 1950

Kresk ar boblafis ha divroadur

Gant oadvezh ar greanterezh e voe degaset reveulzi vras war an tachennou armerzhel ha
sokial, e Breizh evel e lec'h all. E-kerzh dekvloaziadou kentafi an 19vet kantved en em
stalias labour al lien hag ar metalou er c'hériou, tra ma vezent graet kentoc'h war ar maez a-
raok. Ur chefichamant bras diwezhaf e voe evit labour al lien met ne zalc'has ket pell an
obererezh-se a-raok bezaf diskaret da vat. War aodou ar su e oa ar frituriou e barr o
obererezh ha startijenn a oa gant an ekonomiezh, ar pezh a rae diouer da aodou an norzh.

Dre ma kreske ar boblafis...

2,2 vilion a annezidi e 1801 ; 3,27 milion e 1911 : diouzh kresk niver an tiegezhiou bras e
teue ar c'hresk er boblafis hollek. Tost da 40 % eus tiadou Penn-ar-Bed a oa pevar bugel
enno tra ma oant nebeutoc'h eget 20 % e Frafis a-bezh.

Ur vro yaouank-flamm e oa Breizh neuze gant 40 % eus hec'h annezidi dindan ugent vloaz
e 1901. Diforc'hiou zo er c'henfeur-se koulskoude, pa vez kefiveriet ar maeziou gant ar
c'hériou, pe ar reter gant ar c'horndg. Ret eo derc'hel sofij ouzhpenn-se e varve gwall
yaouank an dud alies.

Ret e oa kompezafi ar feur mervel uhel ha derc'hel tud da labourat war ar maez, hag
ouzhpenn-se e oa bras levezon an hengoun ha kelennadurezh an lliz. Se zo kaoz e kreske ar
boblafis.

... e oa ret divroafi

Dre ma kreske buan ar boblafis e oa diaesoc'h-diaesafi da Vreizh magafi he bugale. Kregifi a
reas lod da zivroafi, a wagennadou, adalek mare Unpenniezh Gouere (1830).

E 1911 e oa ouzhpenn 400 000 den, 12% eus poblafis Breizh eta, a oa 0 chom e-maez o bro
c'henidik. Ouzhpenn 200 000 den all a oa aet kuit a-benn 1921, anezho tud yaouank diwar
ar maez a glaske labour. E-pad ar Brezel-bed kentafi e voe falc’het 120 000 Breizhad, da
lavaret eo 22 % eus ar baotred galvet.

Met gant an hentou nevez hag an ehanou-labour paeet e voe atizet an dud da zistreifi d'ar
vro ur wech ar mare. Gant an divroafi-se hag an eskemmou a zeuas diwar-se e chefichas
bep un tammig ar speredou hag ar boaziou sevenadurel ha sokial.

Breizh... liesseurt

Digevatalderiot bras a oa e Breizh, anezhi ur vro diwar ar maez dreist-holl. Gant ar
greanterezh o vont war-raok hag ur rummad micherourien o tont war wel, e krogas
skeudenn Breizh, a veze gwelet a-wechou evel ur vro warlerc'hiet, da chefich un tamm.
Naoned, Roazhon hag ar porzhiou pennafi evel Brest ha Sant-Malou a yeas war binvidikaat
gant ar c'henwerzh. Ar c'hériou a sachas muioc’h-mui a dud ha kemmou bras a zeuas diwar-
se.

Breizh ar maeziou

E dibenn an 19vet kantved e oa 70 % eus poblafis Breizh o chom war ar maez. Ar pennou-
bras hag ar berc’henned gouiziek pe dedennet, ar c’hevredadou, ar skoliot labour-douar hag
ar sindikadou a oa mennet da gas an traou war-raok. Klask a rejont gwellaat an doareou
treuzdougen, ar c'hanoliot hag an hentou-houarn.

War dachenn ar gevredigezh, an deknologiezh, an deskadurezh, ar yec'hedouriezh... e voe
araokadennou, un tamm dister hag a-strew a-wechou, met stankoc'h-stankafi. Gant temzou e
voe graet muioc'h-mui evit an avalou-douar hag ar boued-chatal. An hanter eus lanneier
Breizh a voe difraostet. E 1882 e oa Penn-ar-Bed hag al Liger-lzelafi e-touez an dek
departamant ma veze graet ar muiafi gant mekanikou dre vurezh evit al labour-douar. E
1906 e voe krouet Ofis Kreiz ar C'hevredigezhiou Labour-douar, ar pezh a ziskouez mat e
oa ul lafis nevez, a voe torret gant ar Brezel-bed Kentafi.

Breizh an arvor

Daoust d'ur c'hliched brudet mat, n'eus ket pesketaerien eus an holl Vretoned ha n'eus
nemet ul lodenn dister a-walc'h eus an dud a vev diwar ar mor.

En e vleufiv e oa ar morueta e fin an 19vet kantved koulskoude. E porzh Sant-Malou e oa
bodet bageier paotred an Douar-Nevez, kustumet da vont da vorueta e gwalarn ar Meurvor
Atlantel.

War aod ar su e oa ar sardineta en e varr, kaset war-raok gant araokadennou ar frituriou hag
an hent-houarn. Etre an daou vrezel e voe broudet an obererezh c'hreantel-se gant
krouidigezh porzh Kerroman en Oriant.

Breizh ar c'hériou

En 19vet kantved e voe kroget da frammaf ar c'hériou : lakaat niverennou d'an tiez er
straedou, goulaouifi foran, Tiez ar sindikadou, treuzdougen boutin...

E 1914 e oa ouzhpenn 200 000 annezad (da lavaret eo 30 % eus an departamant) o chom e
tolpad-kér Naoned. En un doare souezhus e kreskas ar boblafis e Brest hag e Sant-Nazer da
skouer hag er porzhiou-pesketa dreist-holl, Konk-Kerne ha Douarnenez da gentafi. Etre
1861 ha 1911, e kreskas niver an annezidi e Douarnenez eus ouzhpenn 182 % !

Ar c'hériou a oa kreizennou a bouez evit galloud ar stad hag an arme, evit ar stummerezh
hag ar greanterezh. Lec'hiou ar stourmou sokial hag an dudi e oant ivez. Ha muioc’h-mui a
dud a voe dedennet ganto.

Breizh an traezhennou

E-kerzh an Eil Impalaerded e krogas an touristerezh war an aod. Er Groazig pe e Dinarzh e
voe savet ar c'henkizou kentafi war an aod, gant Frafisizien ha gant Saozon, evit an hafiv
koulz hag evit ar goafiv. Muioc'h a diez a voe savet c’hoazh goude donedigezh an hent-
houarn betek an aodou. Ar Baol a zeuas da vezafi unan eus ar c'hériot kouronkafi brudetaf.
A-gostez e chomas kreiz ar vro, war-bouez un nebeud kumuniou evel an Uhelgoad pe ar
Faoued.

Etre an daou vrezel en em droas ar vro muioc'h c'hoazh war-du an touristerezh. Ur bern
aveaduriou a-ratozh a voe savet d'ar c’houlz-se : hentou-aod, boulouardou-an-arvor ha
kériou kouronkari, evel Aourdraezh ar Bineg.

Adalek 1936 ez eas an traou muioc'h war an tu-se c'’hoazh, pa voe krouet an ehanou-labour
paeet. E pafisionou pe war dachennou-kampifi e teue an douristed vunut da vakafisifi.

Enebifi ouzh ar virourien

Daoust ma oa Breizh ul lec'h-krefiv evit ar virourien e Breizh, e oa ivez un nebeud tud eus
an noblafis pe eus ar gloer a oa dizalc'h ha prederiet gant ar justis sokial. Breizhiz all, un
nebeud anezho, a oa a-unan a-enep ar gloer. Un nebeud lenneien, skolaerien, micherourien
ha bourc'hizien radikaled a stourme er c'hériou evit kinnig mennozhiou hag emzalc'hiou
nevez.

Tachennouigou ruz

E 1904, e Brest, e voe dilennet sokialourien evit ar wech kentafi e penn un ti-kér. An
tachennigou enebet ouzh ar virourien a zeuas da vezaf krefivoc'h c'hoazh goude ar brezel-
bed kentafi. Ar maer komunour kentafi a voe dilennet e Douarnenez e 1921. Goude 1925 e
voe dilennet meur a wech ar sokialour Francois Blancho e Sant-Nazer.

Bretoned desket

80 % eus danvez-soudarded Breizh ne ouient ket skrivafi er bloavezhiou 1830. E dibenn ar
bloavezhiou 1940 e c'halle bezaf lorc'h en annezidi Plozeved (Penn-ar-Bed) pa oa pemp
anezho a oa skolveurieged. Dre ar skol e teuas al levriot hag al lenn da vezaf lod an darn
vrasafi eus tiadou Breizh. E-keit-se e voe dilezet o dilhad hengounel tamm-ha-tamm gant ar
Vretoned, o gwiskamantou hag o c'hoefou, met un adsav a zeuas d'ar sevenadur, daoust da
se.

Ur gatoligiezh c'halloudus

Ilizou nevez-savet, pardoniou bras ha prosesionou e kér, breuriezhiou relijiel o vleuniafi :
darvoudou a-leizh zo da ziskouez pegen stag e oa an dud ouzh ar gatoligiezh e Breizh. Ar
memes lafis a veze santet er skoliou, er patronajou pe er c'hlubou sport c'hoazh.

Alies e oa brasoc'h galloud an Aotrou Person hag an Aotrou’n Eskob eget hini an Aotrou
Maer pe an Aotrou Prefed. Argas ar Breuriezhiou e 1903-1904 ha renablou 1906 da-heul
lezenn 1905 war disrann an 1liz diouzh ar Stad, a lakaas kalz a feizidi d'en em sevel, aon-
bras ganto e vefe heskinet ar gloer adarre evel da vare an Dispac'h.

Goude freuz ha reuz ar Brezel-bed Kentafi zoken, e oa sanket don ar mennozhiot mirour e
pennou an dud c'hoazh e-kefiver buhezouriezh, mesket gant un tamm modernelezh.

Kammedou kentaf al likelezh

E 1903 e voe savet un delwenn en enor da Ernest Renan e Landreger (Aodou-an-Arvor), al
lec’h ma oa bet ganet. Dont a reas an den-se da vezafi un arouez evit al luskad enepkloer.
En-dro dezhafi e voe bodet al laiked, ar republikaned hag ar bozitivourien, a-enep ar relijion
a oa muioc'h mirour dre vras.

Ne oa ket krog ar brezel-bed kentafi c'hoazh pa voe boulc'het un nebeud hentou nevez er
Vreizh hollgatolik-se. Ur c'hevezerezh start a savas etre ar frammou katolik hag ar re lik,
war dachenn an deskadurezh, an dudi hag an oberou sokial.

Kaoz eus ar yezhou

Ar galleg a veze kaset war-raok gant ar Stad. Ar yezhou rannvroel, daoust dezho bezai
damasantet ganti, na veze ket graet brav dezho, dreist-holl war dreuzou an 20vet kantved.
Ar vrezhonegerien hag ar c'hallaouegerien a wele o yezh alies evel ur skoilh en dije lakaet o
savidigezh sokial en arvar. Setu ma rejont nebeutoc'h-nebeutafi ganto goude ar Brezel-bed
Kentan.

Adalek fin an 19vet kantved e krogas un emsav sevenadurel da gas ar brezhoneg war-raok
dre an treifi, ar c'hrouifi arzel, ar c'helenn, an dastum, ar stourmou... Kroget e voe da gelenn
brezhoneg da vat er skoliou e-tro ar bloavezhiou 1970. Dalc'het en deus niver ar
vrezhonegerien da ziskenn ha da ziskenn (ouzhpenn ur milion anezho e 1950, ha 240 000
hiziv an deiz), met bremafi e vez gwelet ar brezhoneg evel ur yezh penn-da-benn.

N'eo ket hefivel evit ar gallaoueg, daoust d'al labour dastum, embann ha krouifi zo bet kaset
da benn. Emafi e zifennerien o klask ur plas dezhaf, ken tost m'eo d'ar galleg.

Meulifi an hengoun pe e sonnafi

Adalek ar mare ma voe krouet an Akademiezh Keltiek e 1805 e krogas an hengoun d'ober
berzh ha da vezaf brudetoc'h-brudetafi. Lennegezh dre gomz, brezhoneg ha gallaoueg,
kustumou, henoniezh, monumantou ha kement tra zo tout a veze dastumet, studiet ha
renablet. Meulifi an hengoun a gontantas ar virourien dreist-holl.

Ar skrivagnerien, an dreserien hag al livourien eus an diavaez a oa egzotek ha lu o
obererennol, tro-ha-tro doujus d'ur sevenadur dibar pe a-enep an traotl kozh-Noe.

En tu-hont d'ar c'hlichedou ha d'ar stereotipou e oa tud a felle dezho lakaat war-sav ur
Vreizh vodern, dibar he savouriezh pe hec'h arrebeuri. Met an hunvre-se ne glote ket atav
gant ar wirionez pa oa lod all a blije dezho toniou Teodor Botrel hag e sell romantel ha
dic'hizet war Breizh.

Gwiskamantou liesseurt

Liesseurt-kaer eo gwiskamantou Breizh ken m'eo ur souezh. Dishefivel int eus an eil korn-
bro d'egile, hag eus an eil kumun d'eben zoken a-wechou. Betek ar Brezel-bed Kentafi e
veze gwisket bemdez an dilhadou hengounel-se : brozhiou, tavafjeriol, rokedennou pe
jiletennou, mouchoueriot ha koefol evit ar maouezed ; bodreou, bragou pe bragou-bras,
rochedou, jiletennou, chupennoul ha tokou evit ar baotred. Diwezhatoc'h e voe levezonet tud
ar maeziou gant ar giziou eus kér, e Breizh-Uhel da gentafi hag e Breizh-1zel goude-se. Ar
baotred a voe ar re gentafi o tilezel o gwiskamantou tra ma voe miret o c’hoefou war o fenn
gant ar maouezed.

Pinvidik ha liesseurt e oa an dilhad, ar pezh a ziskouez e oa douget ar Vretoned d'ar
c'hrouif hag e oant stag ouzh o dere hag ouzh o c'horn-bro.

TEMOU HA TRAEZOU AR C'HARNED-DIZOLEIN

DISPAC'H HA CHOUANEREZH

Kokardenn
Alc'’hwez Kokardenn
Orin Roazhon (ll-ha-Gwilen)
Deiziad 1793

Ar Soudard Republikan Glas
Alc'hwez « Echu gant provifisou ar Renad Kozh !
Plas d'an departamantou ! »
Orin Kiberen (Mor-Bihan)
Deiziad 1905 (distagafi an Iliz diouzh ar Stad)

Kalon vandeat
Alc'’hwez « Kalon vandeat »
Orin Roazhon (ll-ha-Gwilen)
Deiziad 1793

Ar Chouan Gwenn
Alc'’hwez « Ne fell ket dimp mont d’an arme !

Ne fell ket dimp kaout beleien touerien ! »
Orin Kiberen (Mor-Bihan)
Deiziad 1905 (distagafi an Iliz diouzh ar Stad)

Baionetezenn
Orin Talenseg (I1l-ha-Gwilen)
Deiziad  war-dro 1795

Kartenn eus an departamantou krouet e Breizh
Orin Pariz
Mare an Dispac'h

Kealiou - Enebiezh ar Chouaned ouzh an Dispac'herien (ar re Wenn enebet ouzh ar
re C'hlas)
- Adimplijout an enebiezh-se evit ar bruderezh. Kiberen zo war un dro ul
lec'h memor (dilestradeg ar roueelourien e 1795) hag ul lec’'h touristerezh
en arvor

11

Raklavar : Beajifi gant an tren etre Pariz ha Brest a ro tro da veajifi en egor hag en
amzer. Pep arsav ha pep linenn a zegas sofij eus un darvoud a bouez, adalek
kreiz an XIXvet kantved betek ar bloavezhiou 1930, war dachennou ar
politikerezh, an armerzh hag ar sevenadur

ETRE AR GIZIOU KOZH HAG AN AMZER NEVEZ

Diabarzh un ti e-kichen Pondi
Alc'’hwez « Beaj Hippolyte Lalaisse »
Orin Pondi (Mor-Bihan)
Deiziad 1843-1844

Ar sal vras
Alc'hwez « Seiz-Breur : Pavilhon breizhek « Ti Breiz », diskouezadeg an arzou kinklafi »
Orin Pariz
Deiziad 1925

Kealiou Daou sell war Vreizh n'int ket enebet mes a zeu lerc'h-ouzh-lerc'h :
- ur sell tudouriel, a-raok ar c'houlz : H. Lalaisse, treset gantafi un dastumad
maendresadennou « La Galerie armoricaine » (dilhadou ha diabarzh tiez),
- ur c'hoant da advuhezekaat an hengoun dre dostaat anezhafi d'al luskadou
arzel nevez : luskad ar Seiz Breur

UR VRO POBLET-STANK HA DIVROIDI A-LEIZH

Breizh - Kavell hon tadou-kozh
Alc’hwez « Skeudenn lu »
Orin Naoned (Liger-Atlantel)
Deiziad  Penn-kentafi an 20Vt kantved

Bécassine
Alc'hwez « Anaick Labornez en em gav e Pariz »
Orin Pariz
Deiziad 1905

14 a viz Gouere
Alc’hwez « Montparnasse e ti Postic »
Orin Pariz
Deiziad 1920-1930

Taboulinou an droveni vras
Alc'’hwez « Troveni Lokorn »
Orin Lokorn (Penn-ar-Bed)
Deiziad 1929

Kealiou : - Divaeziadeg dleet da gresk uhel ar boblafis (skeudenn Iu)
- Labourerien eus Breizh, nebeut micherelaet, o vont d'ar c'hériou bras ha da
Bariz dreist-holl (skeudenn dismegafisus Bécassine)
- Diazezadur ur gumuniezh vreizhat krefiv ha birvidik e Pariz
- Distro an harluidi d'o gwriziennou
- An hent-houarn zo arouez ar monedone-se etre Breizh ha Pariz, etre
divaeziadeg hag egzotegezh

mne

WAR AN TACHENNOU EKONOMIKEL HA SOKIAL

Gwispiderezh L.U.

« Gwispiderezh LU. Laouen eo ar familh Lefévre-Utile o kemenn deoc'h
ganedigezh ar Petit Lu »

Naoned (Liger-Atlantel)

1886

Emsavadeg ar pennou-sardin
« Emsavadeg ar pennou-sardin »
Douarnenez (Penn-ar-Bed)
1924-1925

- Greanteladur Breizh ha stourmou ar vicherourien
- Pouez an hent-houarn hag ar porzhiou-mor

WAR AN DACHENN BOLITIKEL

Tresadenn

« Komzet brezhoneg ! » (Abalamour m'en deus komzet brezhoneg !)
Breizh-lzel

1881

Al lezennou laik

« Distagafi an Iliz diouzh ar Stad. »
Breizh

1905-1906

- Lezennou skol ha brezhoneg argaset

- Stourmadeg etre katoliked ha laiked en he barr

- Distagafi an Iliz diouzh ar Stad ha tabut ar renablou

(da dostaat ouzh al lezennou skol hag ouzh Renan meneget a-us)

- Al lezennou laik hag an diaesteriou evit o lakaat e pleustr e Breizh

Plakenn amailhet

« Derou Ouest-Eclair »
Roazhon (Il-ha-Gwilen)
1899

Ar c'hazetennou (Ouest-Eclair)

Monumant ar re varv

« An doan »

Landreger (Aodou-an-Arvor)
1922

Dismantrou 1914-1918 : gouzafivet kriz o deus ar Vretoned
diwar ar brezel

13

WAR AN DACHENN SEVENADUREL

Taoliou berzh lennegel hag arzel

Skeudennou a bep seurt eus Breizh :

- Chateaubriand ha skeudenn romantel Breizh
- Loti ha mojenn Paotred an Douar-nevez

- Gauguin ha skol Pont-Aven

Marie Gwilhermig

« Follennou-nij ha dastum »

Kallag (Aodou-an-Arvor)

Dibenn an 19Vet kantved, penn-kentafi an 20vet

An Ankou

« Mojenn an Ankou »
Plouilio (Aodou-an-Arvor)
1893

Ar glad dre gomz

- Folklorourien o tastum digant ar ganerien kanaouennou desket diwar

follennou-nij : « ar ganerez pobl diwezhafi zo bet pilet gant ar marc'h du ». Evel-se e
veze graet eus an hent-houarn, gwelet gant an dud evel ur mekanik diaoulek a oa o vont
da astenn ar vodernelezh er vro ha da frikaf ar giziou kozh

- Personeladur ar marv eo an Ankou, un dudenn a bouez e
mojennou Breizh

- « La Paimpolaise » gant Botrel, pimpatrom ar sell folklorel war Vreizh

14



Diskouezadeg pad « HOLLVED EO BREIZH »

MIRDI BREIZH
TRES AN DISKOUEZADEG

Troc'h an daou vrezel-bed

...betek ar mare
etre an daou vrezel-bed

Breizh ar maeziou,
an aodou, ar c'hériou,
an traezhennou

Breizh bremafi —— |

Egorenn
ar
skiantou

Digoradur d'ar weladenn
« Hollved eo Breizh »

Adalek an Dispac'h —___|

Bras...
Ragistor

Levraoueg

Henamzer

Krennamzer

Renad Kozh

Teuliad pedagogel TRAEZOU SKOUER

TITOUROU PLEUSTREK

Mirout plasou evit ar strolladou
Ret eo ober ar goulenn ouzh servij Mirout plasou ar Maeziou Frank :
Pgz 02 23 40 66 00

Euriou

Degemeret e vez ar strolladou eus ar Meurzh d'ar Gwener (nemet d'ar Merc'her
enderv).

Tri frantad a vez kinniget :

- 9e00 — 10e30

- 10e30 — 12e00

- 14e00 — 15e30

Trugarez deoc'h da erruout 15 munut a-raok penn-kentafi an abadenn

Priz
1,50 € dre skoliad
Digoust evit an ambrougerien

Chomlec'h
Mirdi Breizh — 10 bali ar C'hevredidi — 35039 Roazhon
Mont-tre evit ar strolladou : 46 boulouard Magenta

Dont d'ar mirdi

Arsav metro : « Charles de Gaulle » ha « Gariou »
Porzh-houarn ha gar ar c'hirri-boutin da 200 m
Busou a gas d'ar mirdi

Gallout mont er savaduriou
En holl lec’hiou e c'hall mont an dud nammet.

Servij kinniget
Gwiskva digoust

An holl weladennou a c'hall bezafi graet e brezhoneg.

AR GWELADENNOU « TRAEZOU SKOUER »

Gant traezou skouer an diskouezadeg e vez dizoloet ar marevezhiou bras eus istor Breizh,
adalek ar Ragistor betek an deiz hiziv.

Eizh gweladenn « Traezou skouer » a vez kinniget da zizoleifi ar marevezhiou istorel dezrevellet
en diskouezadeg :

-Ar Ragistor

-An Henamzer

-Ar Grennamzer

-An Henamzer

-Adalek an Dispac’h Bras betek ar mare etre an daou vrezel-bed

-Breizh ar maeziou, an aodou, ar c'hériou, an traezhennou

-Troc'h an daou vrezel-bed : 1914-1918 ha 1939-1945

-Breizh bremafi, adalek 1950 betek an deiz hiziv

Ar weladenn « Traezou skouer » a-zivout ar Ragistor (eus - 700 000 da - 57 a-raok
J.-K))

* Eus ar maen benet, un ekonomiezh kantreerien, chaseourien, pesketaerien ha kutuilherien, d'ar
maen levnet, un ekonomiezh tud chomidik, labourerien-douar, saverien loened hag artizaned.

* Ar sevenadurezk keltiek gant divroadegou ar pobladou, ar gevredigezh, ar relijion, an arz hag
ar vuhez pemdez.

Ar weladenn « Traezou skouer » a-zivout an Henamzer (eus - 57 a-raok J.-K. da
476)

* Perzh dibar ar sevenadurezh galian-ha-roman ganet diwar sevenaduriot ar C'halianed hag ar
Romaned.

* Hérezh ar sevenadurezh galian-ha-roman a-fet kéraozafi ha kempenn an tiriad : an hent, ul
liamm etre ar c'hériou hag ar maeziou.

Ar weladenn « Traezou skouer » a-zivout ar Grennamzer (eus 500 da 1532)
* Tremen eus Arvorig da Vreizh, diwar ar vretonedigezh hag ar gristenidigezh.

* Emdroadur ar savouriezh arme difenn.

* Un dugelezh dizalc'h ha digor war ar mor.

Ar weladenn « Traezou skouer » a-zivout ar Renad Kozh (eus 1532 da 1789)

» Kevredigezh Breizh dindan ar Renad Kozh : an tri urzh.

* Pinvidigezhiou armerzhel ha sevenaduriou liesseurt.

* Emsavadegou kastizet gant hollveliegezh ar roue betek an Dispac’h Bras ha dibenn an
dreistgwiriou.

Ar weladenn « Traezou skouer » a-zivout an Dispac’h Bras betek ar mare etre an
daou vrezel-bed

(eus 1789 d'ar bloavezhiou 1930)

* Enebiezh Dispac'hourien / Chouaned.

e Etre ar giziol kozh hag an amzer nevez : likelezh, brezhoneg, hengoun dre gomz,
greanteladur, emsaviou sokial, divroadegou...

Ar weladenn « Traezou skouer » a-zivout Breizh ar maeziou, an aodou, ar
c'hériou, an traezhennou (eus an 19vet kantved d'ar bloavezhiou 1950)

* Poltredou kroaziet gant maouezed ar maeziou, an aodou, ar c¢'hériou, an traezhennou :
modernelezh ha doareou bevaii nevez.

Ar weladenn « Traezou skouer » a-zivout Troc'h an daou vrezel-bed (1914-
1918 ha 1939-1945)

* Lizher ur soudard er foziou : ul liamm etre an talbenn hag an adrefiv (1914-1918).

 A-dal d'an alouberien : emzalc'hiou diseurt ha kemm-digemm (1939-1945).

Ar weladenn « Traezou skouer » a-zivout Breizh bremarni, adalek 1950 betek an
deiz hiziv

* Breizh etre douar ha mor : an danveziou ekonomikel.

* An darvoudou pennafi war dachenn ar politikerezh, an ekonomiezh, ar sevenadur hag ar
sport...

Teuliad savet gant servij Hanterouriezh Mirdi Breizh, asambles gant Bruno

Genton, kuzulier-eiler, hag ar stajidi Franck Philippeaux ha Virginie Bouan.

